
GLOBALLASHUV JARAYONIDA 
O‘QUVCHILARNING 

AKSIOLOGIK 
KOMPETENSIYALARINI 

SHAKLLANTIRISH
UDK: 37:091.2:503.8

Siddikov Baxtiyor Saidkulovich
Farg‘ona davlat universiteti pedagogika kafedrasi professori,

pedagogika fanlari nomzodi
ORCID: https://orcid.org/0000-0001-7712-6654
Annotatsiya: Ushbu maqolada globallashuv jarayonida yoshlarda aksiologik kompetensiyalarni shakllantirish masa
lasi yoritilgan. Muallif globallashuv sharoitida yosh avlodni umumiy insoniy qadriyatlar asosida tarbiyalashning muhim-
ligini ta’kidlaydi. Pedagogikaning aksiologik yondashuvi orqali shaxsni gumanistik nuqtai nazardan rivojlantirish yo‘llari 
o‘rganiladi. Tadqiqotda aksiologik kompetensiyaning nazariy asoslari va pedagogik vazifalari tahlil qilinib, ta’lim tizimida 
uni joriy etishning usullari ko‘rib chiqiladi. Muallifning fikriga ko‘ra, bu yondashuv o‘quvchilarda axloqiy fazilatlarni shakl­
lantirish va ularni jamiyatning faol a’zosi sifatida rivojlantirishga xizmat qiladi. Shu bilan birga, maqolada ta’lim sifati 
samaradorligini oshirish uchun innovatsion texnologiyalar va mediatexnologiyalarni qo‘llash zarurligi ham ko‘rsatilgan.

Kalit so‘zlar: aksiologiya, aksiologik kompetensiya, umumiy o‘rta ta’lim, umumiy o‘rta ta’lim tizimi, o‘quvchi.
Abstract: This article addresses the issue of developing axiological competencies among young people in the context 
of globalization. The author emphasizes the importance of raising the younger generation based on universal human 
values in the context of globalization. Through the axiological approach of pedagogy, the ways of developing personality 
from a humanistic perspective are studied. The study analyzes the theoretical foundations and pedagogical tasks of 
axiological competence, and examines methods for its implementation in the education system. According to the author, 
this approach serves to develop moral qualities in students and develop them as active members of society. At the same 
time, the article also shows the need to use innovative technologies and media technologies to improve the quality of 
education.

Key words: axiology, axiological competence, general secondary education, general secondary education system, stu-
dent.
Аннотация: В данной статье освещен вопрос формирования аксиологических компетенций у молодежи в про-
цессе глобализации. Автор подчеркивает важность воспитания молодого поколения на основе общих человече-
ских ценностей в условиях глобализации. Через аксиологический подход педагогики изучаются пути развития 
личности с гуманистической точки зрения. В исследовании проанализированы теоретические основы и педа-
гогические задачи аксиологической компетенции, рассмотрены методы ее внедрения в систему образования. 
По мнению автора, данный подход служит формированию у учащихся нравственных качеств и развитию их как 
активных членов общества. Вместе с тем, в статье также указано на необходимость применения инновационных 
технологий и медиатехнологий для повышения эффективности качества образования.

Ключевые слова: аксиология, аксиологическая компетенция, общее среднее образование, система общего 
среднего образования, учащийся.

KIRISH
Respublikamiz Prezidenti Sh. Mirziyoyevning O‘zbekiston Respublikasi Konstitutsiyasi qabul qilinganining 

30-yilligiga bag‘ishlangan tantanali marosimdagi “Qonun ustuvorligi va inson manfaatlarini ta’minlash – yurt 
taraqqiyoti va xalq farovonligining garovi” mavzusidagi ma’ruzalarida: “Bugungi kunda yon-atrofimizda diniy 
ekstremizm, terrorizm, giyohvandlik, odam savdosi, noqonuniy migratsiya, ‘ommaviy madaniyat’ degan turli 
balo-qazolarning xavfi tobora kuchayib borayotganini hisobga oladigan bo‘lsak, bu so‘zlarning chuqur ma’nosi 
va ahamiyati yanada yaqqol ayon bo‘ladi.

Bugungi dunyoning mafkuraviy manzarasiga nazar tashlansa, aksariyat ilg‘or davlatlarda umuminsoniy 
qadriyatlar va demokratik tamoyillarga asoslangan mafkuralar amal qilmoqda. Ularda tinchlik va taraqqiyot 
inson hamda jamiyat kamolotiga xizmat qiladigan umuminsoniy g‘oyalar ustuvordir. Shu bilan birga, inson 
ongida yangicha dunyoqarash va tafakkur uslubi shakllanayotgan hozirgi davrda muayyan kuchlarning mafkura 

Tajovuzkor millatchilik va shovinizm, neofashizm va terrorizm, irqchilik va ekstremizm mafkuralari shular 
jumlasidandir. Xususan, terrorchilik turli shakllarga kirib, kuchli moddiy asosga ega bo‘lib, mafkuraviy xavfi 
ortib bormoqda. Lekin bular bugungi dunyodagi mafkuraviy jarayonlarni to‘la-to‘kis aks ettira olmaydi. Mafku-
raviy jarayonlar o‘zgarib turibdi. Bu borada XX asr so‘ngida ro‘y bergan globallashuv jarayonlari, ikki qutbli 
dunyoning barham topishi ham o‘z ta’sirini o‘tkazdi. Hozirgi davrda terrorizm va ekstremizmga qarshi kurash, 
dunyo mamlakatlari orasida unga munosabatning keskin o‘zgarishi har bir kishining yot va begona g‘oyalarga 
nisbatan ogoh bo‘lishiga undaydi.

MAVZUGA OID ADABIYOTLAR SHARHI
O‘zbekiston Respublikasi Prezidenti Shavkat Mirziyoyevning “Erkin va farovon, demokratik O‘zbekiston 

davlatini birgalikda barpo etamiz”, “Buyuk kelajagimizni mard va oliyjanob xalqimiz bilan birga quramiz” asari, 
O‘zbekiston Respublikasi Prezidentining 2021-yil 29-noyabrdagi “O‘zbekiston Respublikasi Jamoat xavfsizligi 
konsepsiyasini tasdiqlash va uni amalga oshirish chora-tadbirlari to‘g‘risida”gi PF-27-son1 Farmoni tadqiqot 
uchun metodologik asos bo‘lib xizmat qiladi.

Jamiyatimizda milliy ma’naviyatimizga xos bo‘lgan his-tuyg‘ularni, milliy qadriyatlarni yosh avlodda shak-
llantirish muammolarining psixologik va pedagogik jihatlarini X. Ibragimov, Sh. Abdullaeva, V. Karimova, 
O. Musurmonova, S. Nosirxo‘jayev, N. Ortiqov, M. Quronov, Sh. Qurbоnov, Q. Qurbоnboyev, E. G‘oziyevlar 
tadqiq etishgan. Milliy istiqlol ma’naviyatini tiklash va rivojlantirish, milliy o‘zlikni anglash, Vatanga sodiqlik 
tuyg‘ularini shakllantirish, milliy til va madaniyatni taraqqiy ettirish muammolarining yechimini topish masalalari 
respublikamiz olimlari – M. Abdullaev, N. Jo‘raev, A. Ibrohimov, N. Komilov, M. Mahmudov, Q. Nazarov, 
M. Sharifxo‘jayev kabi olimlarning ilmiy izlanishlarida o‘z ifodasini topgan bo‘lsa, ta’limda zamonaviy innovat-
sion texnologiyalarni joriy etishning ilmiy-nazariy asoslari A. Abduqodirov, U. Sh. Begimkulov, R. Djurayev, 
J. G‘. Yo‘ldoshev, U. Nishonaliyev, O‘. Q. Tolipov, M. Usmonboyevalar tomonidan o‘rganilgan.

Fuqarolarda aksiologik qadriyatlar tizimini shakllantirish masalasida o‘ziga xosliklarni aniqlash va peda-
gogik metodlardan foydalanish muammolari Mustaqil Davlatlar Hamdo‘stligi (MDH) olimlari – A. N. Virshikov, M. 
V. Yelizarova, A. Yu. Konarjevskiy, L. I. Malenkova, S. V. Matveeva, A. V. Merenkov, F. Y. Popov, V. I. Polyakova, 
M. M. Potashnik, V. P. Savenkolar tomonidan o‘rganilgan.

TADQIQOT METODOLOGIYASI
Yoshlarda aksiologik qadriyatlar tizimida axloqiylik sifatlarini shakllantirish va rivojlantirish omillarining psi

xologik jihatlari xorijiy olimlar – Hartmann Ingo, Vincent Greney, Thomas Kellaghan, John Morgan, Wilcoxon 
Frederik, Morgan George’lar tomonidan tadqiq qilingan. Jamiyatning ma’naviy-mental eksplikatsiyasida umumiy 
o‘rta ta’lim maktablari o‘quvchilarida aksiologik sifatlarning eksplitsit rivojlanishini ta’minlaydigan didaktik jara
yonlarni tizimlashtirishning pedagogik shart-sharoitlari mazmun-mohiyatini zamonaviy sharoitda tadqiq qilish 
alohida tadqiqot predmeti sifatida tanlanmaganini ko‘rsatib o‘tish mumkin.

TAHLIL VA NATIJALAR
Mafkuraviy jarayonlarning globallashuvi – g‘oyaviy ta’sir o‘tkazish imkoniyatlarining kengayishi oqibatida Yer 

yuzining barcha mintaqalarida mafkuraviy kurash umumbashariy miqyos kasb etganini ifodalovchi tushuncha. 
“Bugungi kunda har qaysi davlatning taraqqiyoti va ravnaqi nafaqat yaqin va uzoq qo‘shnilar, balki jahon miq
yosida boshqa mintaqa va hududlar bilan shunday chambarchas bog‘lanib borayaptiki, biron mamlakatning 
bu jarayondan chetda turishi ijobiy natijalarga olib kelmasligini tushunish, anglash qiyin emas. Shu ma’noda, 
globallashuv bu avvalo hayot sur’atlarining beqiyos darajada tezlashuvi demakdir.”

Darhaqiqat, mamlakatning hozirgi rivojlanish bosqichida yoshlarda aksiologik kompetensiyalarni shakllan-
tirish va ijtimoiy-siyosiy faollashtirish asosiy vazifalardan biridir. Globallashuv jarayonida yoshlarda aksiologik 
kompetensiyalarni shakllantirish jarayonini o‘rganish uchun, avvalambor, aksiologik kompetensiya va uning 
pedagogik vazifalarini ajratib olishimiz darkor.

Aksiologik kompetensiya pedagogikada ba’zan qiymat yondashuvi deb ataladi, ya’ni u ko‘rsatmalar va 
qadriyatlar tizimini belgilaydi. Chunki pedagogikaning ustuvor vazifasi – aqliy faoliyat va bilish jarayoni orqali 
ijtimoiy ehtiyojlarni qondirishdir. Aksiologiya ana shu maqsadlarga erishish mexanizmlaridan biridir.

Aksiologik kompetensiyaning pedagogik vazifalari: Masalani sinchiklab o‘rganilsa, pedagogikaning 
gumanistik tabiati aksiologiyaga asoslanganligi ayon bo‘ladi. Ijtimoiy rivojlanishning maqsadiga aylangan shaxs 

1	  https://www.lex.uz/uz/docs/-5749291 

eng yuqori qadriyat sifatida tanlanadi. Aksiologiya ushbu tizimning barcha bo‘g‘inlarini bog‘laydi va shu bilan 
zamonaviy pedagogikaning metodologiyasi bo‘lib xizmat qiladi.

Aksiologik kompetensiyaning asosiy tamoyilini quyidagicha shakllantirish mumkin: hamma narsa determi-
nizmga asoslanadi, hayotning barcha hodisalari o‘zaro bog‘liqdir. Bu pozitsiyadan kelib chiqqan holda, har bir 
shaxs jamiyat bilan bog‘lanadi va bu umumiy xususiyatlar hamda naqshlarni ko‘rish muhimdir.

Ta’limning aksiologik asosi insonparvarlik bo‘lishi kerak. Insonparvarlik yo‘liga kirgan pedagogik tizim bu 
falsafa tajribasini o‘zlashtirish hisobiga ta’lim sifatini oshiradi. Bundan tashqari, biz aksiologik kompetensi-
yaning o‘ziga xos afzalliklarini ajratib ko‘rsatishimiz mumkin: to‘plangan pedagogik tajribani, ilgari qo‘llanilgan 
o‘quv ishining usullari va metodlarini baholash usulining paydo bo‘lishi; individual shaxsiy va kasbiy o‘sishga 
yordam beradigan ko‘nikmalarni egallash foydasiga ta’limning “shaxssizligi”ni rad etish; ta’lim maqsadlarining 
o‘zgarishi: ma’lumot va ko‘nikmalar ta’limning asosiy belgisi sifatida gumanistik ta’lim aksiologiyasiga mos 
kelmaydi. Uning insonparvarlik nuqtai nazaridan asosiy kamchiligi – inson tabiatiga moslasha olmasligidir. 
Inson ma’lumotni bir vaqtning o‘zida ijtimoiylashuviga yordam beradigan ko‘nikmalar bilan qabul qilishini tush-
unish muhimdir. Shuning uchun ta’lim va tarbiya jarayonlari parallel ravishda borishi kerak.

An’anaviy dasturlarda aniq ta’lim tizimi mavjud emas. Ta’limning madaniy-tarbiya funksiyasidan mahrum 
bo‘lishi, o‘z navbatida, mehnat faoliyatining rivojlanishiga salbiy ta’sir ko‘rsatdi. Shuning uchun insonparvarlik 
tarbiya ishining axloqiy va estetik tomoniga e’tibor berishga chaqiradi. Dunyo haqidagi tasavvurini mavjud 
voqelikka moslashtirmaslik, atrofdagi dunyoni dunyoqarashiga mos ravishda o‘zgartirish qobiliyatini o‘rganish; 
o‘rnatilgan tizim insonning o‘zgaruvchan kuch ekanligini va iqtisodiy, ijtimoiy, ekologik hamda boshqa muammo-
larga ta’sir ko‘rsatishga qodirligini hisobga olmaydi. Shu paytgacha o‘rganish faqat muammolarga moslash-
ishga qaratilgan edi, ular bilan kurashishga emas. Shunday qilib, ta’limni insonparvarlashtirish shaxsning, shu 
bilan birga, butun jamiyatning rivojlanishiga to‘sqinlik qiluvchi barcha tormozlardan dastlabki bosqichlardayoq 
xalos bo‘lishni taklif etadi. Shu bilan birga, bu falsafiy ko‘rsatmalarning qayta o‘rnatilishi hamdir. 

Ta’lim sohasidagi antropotsentrizm unga shaxsda axloqiy fazilatlar va dunyoqarash munosabatlarini tarbi-
yalash funksiyasini qaytarish uchun zarurdir. Pedagogikadagi gumanizm aynan axloqiy va estetik sohalarda 
uyg‘unlikka intiladi.

Aksiologiya (yunoncha axia – qiymat va logos – ta’lim) – qadriyatlarning tabiati va qadriyatlar dunyosining 
tuzilishi, ta’lim maqsadlari va mazmuni, o‘qitish shakllari va usullari, pedagogik faoliyatni tashkil etish usullari 
haqidagi falsafiy ta’limot. Jarayon va maktab hayoti. Ta’lim sohasidagi muvaffaqiyatlar asosan insonshunoslik 
sohasidagi ilmiy bilimlarni sintez qilish bilan ta’minlanadi. Pedagogik faoliyatning aksiologik xususiyatlari uning 
gumanistik mazmunini aks ettiradi.

Pedagogik qadriyatlar – bu insonparvarlik maqsadlariga erishishga qaratilgan ijtimoiy va kasbiy faoliyat 
uchun ko‘rsatma bo‘lib xizmat qiladigan xususiyatlar bo‘lib, ular pedagogik faoliyatni tartibga soluvchi va 
o‘rnatilgan jamoatchilik orasida bog‘lovchi bo‘lib xizmat qiluvchi kognitiv-harakatli tizim sifatida namoyon 
bo‘ladi. Aksiologik kompetensiya asosini inson hayoti, tarbiya va ta’lim, pedagogik faoliyat va umuman ta’lim 
qadriyatini anglash va tasdiqlash tashkil etadi. Insonga o‘z imkoniyatlarini maksimal darajada ro‘yobga chiqa-
rish uchun sharoit yaratishga qodir bo‘lgan adolatli jamiyat g‘oyasi bilan bog‘liq bo‘lgan barkamol shaxs g‘oyasi 
ham muhim ahamiyatga ega. Ushbu g‘oya madaniyatning qadriyat yo‘nalishlarini belgilaydi va shaxsni tarixga, 
jamiyatga, faoliyatga yo‘naltiradi. 

Aksiologik kompetensiya – pedagogik qadriyatlarni o‘zlashtirish pedagogik faoliyat jarayonida amalga 
oshiriladi. Pedagogik qadriyatlarning keng doirasi ularni tasniflash va tartibga solishni talab qiladi, bu esa 
ularning umumiy pedagogik bilimlar tizimidagi maqomini belgilash imkonini beradi. Globallashuv jarayonida 
yoshlarda aksiologik kompetensiyalarni shakllantirish quyidagi sifatlarni o‘z ichiga oladi:
•	 shaxsning ijtimoiy va kasbiy muhitdagi rolini tasdiqlashi bilan bog‘liq qadriyatlar (o‘qituvchi mehnatining 

ijtimoiy ahamiyati, pedagogik faoliyatning obro‘si, kasbning yaqin shaxsiy muhit tomonidan tan olinishi);
•	 muloqotga bo‘lgan ehtiyojni qondiradigan va uning doirasini kengaytiradigan qadriyatlar (bolalar, ham

kasblar, murojaat qiluvchi shaxslar bilan muloqot qilish, bolalarga nisbatan muhabbat va mehrni his qilish, 
ma’naviy qadriyatlarni almashish);

•	 ijodiy individuallikni o‘z-o‘zini rivojlantirishga qaratilgan qadriyatlar (kasbiy va ijodiy qobiliyatlarni rivojlan-
tirish, jahon madaniyati bilan tanishish, sevimli mavzu bilan shug‘ullanish, o‘zini doimiy takomillashtirish);

•	 o‘z-o‘zini amalga oshirishga imkon beradigan qadriyatlar (o‘qituvchilik ishining ijodiy va o‘zgaruvchanligi, 
kasbning romantikligi va maftunkorligi, ijtimoiy nochor bolalarga yordam berish imkoniyati);

•	 pragmatik ehtiyojlarni qondirishga imkon beradigan qadriyatlar (kafolatlangan davlat xizmatini olish, ish 
haqi va ta’til vaqti, martaba o‘sishi.
Aksiologik kompetensiya – qadriyatlar-vositalar quyidagi guruhlarga bo‘linadi: qadriyatlar-munosabatlar, 

qadriyatlar-sifatlar va qadriyatlar-bilimlar. 
Qadriyat-munosabatlar o‘qituvchiga pedagogik jarayon va uning subyektlari bilan o‘zaro munosabatni 

maqsadga muvofiq va adekvat tarzda qurishni ta’minlaydi.

ta’minlanadi. Pedagogika bilan bog‘liq fanlar o‘z chegaralarini kengaytirish zarurligini anglab, pedagogika 
bilan muloqot o‘rnatishga intilishlarini yuqorida aytgan edik. Biroq dialog rejimi, turli fanlar va yondashuvlarning 
o‘zaro ta’siri deklaratsiya bo‘lib qolmasligi uchun aksiologik (qiymat) tamoyillarni amaliyotga joriy etish kerak. Bu 
tamoyillar turli fanlar va tendensiyalarning muloqotga kirishishi va birgalikda ishlashi, optimal yechimlarni izlash 
imkonini beradi. Birlamchi vazifalardan biri fanlarni gumanistik asosda birlashtirishdir. Aynan insonparvarlik 
yo‘nalishi insoniyat kelajagi uchun mustahkam poydevor yaratadi. Bu borada ta’lim madaniyatning tarkibiy 
qismi sifatida alohida ahamiyatga ega, chunki u shaxsning gumanistik mohiyatini rivojlantirishning asosiy vosi-
tasi hisoblanadi.

Aksiologik kompetensiya tamoyillarga quyidagilar kiradi:
•	 Yagona gumanistik qadriyatlar tizimi doirasida barcha falsafiy qarashlarning tengligi (ularning madaniy va 

etnik xususiyatlarining xilma-xilligini saqlab qolgan holda);
•	 An’analar va ijodkorlikning tengligi, o‘tmish ta’limotlarini o‘rganish va ulardan foydalanish zarurligini hamda 

hozirgi va kelajakda kashfiyotlar qilish imkoniyatini tan olish;
•	 Odamlarning tengligi, qadriyatlar asoslari haqidagi bahslar o‘rniga pragmatizm; bir-biriga befarqlik yoki rad 

etish o‘rniga dialog.

XULOSA
Yuqorida bayon etilgan fikrlardan xulosa qiladigan bo‘lsak, globallashuv jarayonida yoshlarda aksiologik 

kompetensiyalarni shakllantirish, ta’limning sifat va samaradorligini oshirish, o‘quv-metodik ta’minotini takomil-
lashtirish, ta’lim-tarbiya jarayoniga innovatsion texnologiyalarni keng joriy etishda mavjud muammolarni chuqur 
tahlil qilish, ularning ilmiy-amaliy yechimlarini izlash, o‘qituvchilarning mahoratini uzluksiz oshirish mexanizmla-
rini ishga tushirish, o‘quv-tarbiya jarayoniga innovatsion pedagogik va mediatexnologiyalarni keng tatbiq etish 
orqali yuqori sifat va samaradorlikka erishish nazarda tutiladi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2021-yil 29-noyabrdagi “O‘zbekiston Respublikasi Jamoat xavfsizligi kon-

sepsiyasini tasdiqlash va uni amalga oshirish chora-tadbirlari to‘g‘risida”gi PF-27-son Farmoni. https://www.lex.uz/uz/
docs/-5749291 

2.	 G.M. Qajaspirova. Pedagogik lug‘at. Moskva, 2000-yil.
3.	 N. Sayidaxmedov. Yangi pedagogik texnologiya. Toshkent, 2003-yil.
4.	 Ishmuxamedov R.J. Innovatsion texnologiyalar yordamida ta’lim samaradorligini oshirish yo‘llari. (Akademik litsey va 

kasb-hunar kollejlari o‘qituvchilari uchun uslubiy tavsiya). Toshkent, 2003-yil.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

